
rājōvāca
balēḥ padatrayaṃ bhūmēḥ kasmāddharirayācata Á
bhūtvēśvaraḥ kṛpaṇavallabdhārthō’pi babandha tam Á Á 1 Á Á

ētad vēditumicchāmō mahat kautūhalaṃ hi naḥ Á
yajñēśvarasya pūrṇasya bandhanaṃ cāpyanāgasaḥ Á Á 2 Á Á

śrīśuka uvāca
parājitaśrīrasubhiśca hāpitō

hīndrēṇa rājan bhṛgubhiḥ sa jīvitaḥ Á
sarvātmanā tānabhajad bhṛgūn baliḥ

śiṣyō mahātmārthanivēdanēna Á Á 3 Á Á

taṃ brāhmaṇā bhṛgavaḥ prīyamāṇā
ayājayan viśvajitā triṇākam Á

jigīṣamāṇaṃ vidhinābhiṣicya
mahābhiṣēkēṇa mahānubhāvāḥ Á Á 4 Á Á

tatō rathaḥ kāñcanapaṭṭanaddhō
hayāśca haryaśvaturaṅgavarṇāḥ Á



śrīmadbhāgavatamahāpurāṇam aṣṭamaskandhē pañcadaśō’dhyāyaḥ

dhvajaśca siṃhēna virājamānō
hutāśanādāsa havirbhiriṣṭāt Á Á 5 Á Á

dhanuśca divyaṃ puraṭōpanaddhaṃ
tūṇāvariktau kavacaṃ ca divyam Á

pitāmahastasya dadau ca mālā -
mamlānapuṣpāṃ jalajaṃ ca śukraḥ Á Á 6 Á Á

ēvaṃ sa viprārjitayōdhanārthaḥ
taiḥ kalpitasvastyayanō’tha viprān Á

pradakṣiṇīkṛtya kṛtapraṇāmaḥ
prahlādamāmantrya namaścakāra Á Á 7 Á Á

athāruhya rathaṃ divyaṃ bhṛgudattaṃ mahārathaḥ Á
susragdharō’tha sannahya dhanvī khaḍgī dhṛtēṣudhiḥ Á Á 8 Á Á

hēmāṅgadalasadbāhuḥ sphuranmakarakuṇḍalaḥ Á
rarāja rathamārūḍhō dhiṣṇyastha iva havyavāṭ Á Á 9 Á Á

tulyaiśvaryabalaśrībhiḥ svayūthairdaityayūthapaiḥ Á
pibadbhiriva khaṃ dṛgbhirdahadbhiḥ paridhīniva Á Á 10 Á Á

vṛtō vikarṣan mahatīmāsurīṃ dhvajinīṃ vibhuḥ Á
yayāvindrapurīṃ svṛddhāṃ kampayanniva rōdasī Á Á 11 Á Á

ramyāmupavanōdyānaiḥ śrīmadbhirnandanādibhiḥ Á
kūjadvihaṅgamithunairgāyanmattamadhuvrataiḥ Á Á 12 Á Á

pravālaphalapuṣpōrubhāraśākhāmaradrumaiḥ Á
haṃsasārasacakrāhvakāraṇḍavakulākulāḥ Á
nalinyō yatra krīḍanti pramadāḥ surasēvitāḥ Á Á 13 Á Á

ākāśagaṅgayā dēvyā vṛtāṃ parikhabhūtayā Á
prākārēṇāgnivarṇēna sāṭṭālēnōnnatēna ca Á Á 14 Á Á

rukmapaṭṭakapāṭaiśca dvāraiḥ sphaṭikagōpuraiḥ Á
juṣṭāṃ vibhaktaprapathāṃ viśvakarmavinirmitām Á Á 15 Á Á

sabhācatvararathyāḍhyāṃ vimānairnyarbudairvṛtām Á
śṛṅgāṭakairmaṇimayairvajravidrumavēdibhiḥ Á Á 16 Á Á

yatra nityavayōrūpāḥ śyāmā virajavāsasaḥ Á
bhrājantē rūpavannāryō hyarcirbhiriva vahnayaḥ Á Á 17 Á Á

surastrīkēśavibhraṣṭanavasaugandhikasrajām Á
yatrāmōdamupādāya mārga āvāti mārutaḥ Á Á 18 Á Á

hēmajālākṣanirgacchaddhūmēnāgurugandhinā Á
pāṇḍurēṇa praticchannamārgē yānti surapriyāḥ Á Á 19 Á Á

muktāvitānairmaṇihēmakētubhi -
rnānāpatākāvalabhībhirāvṛtām Á

śikhaṇḍipārāvatabhṛṅganāditāṃ
vaimānikastrīkalagītamaṅgalām Á Á 20 Á Á

mṛdaṅgaśaṅkhānakadundubhisvanaiḥ
satālavīṇāmurajarṣṭivēṇubhiḥ Á

nṛtyaiḥ savādyairupadēvagītakai -
rmanōramāṃ svaprabhayā jitaprabhām Á Á 21 Á Á

yāṃ na vrajantyadharmiṣṭhāḥ khalā bhūtadruhaḥ śaṭhāḥ Á
māninaḥ kāminō lubdhā ēbhirhīnā vrajanti yat Á Á 22 Á Á

tāṃ dēvadhānīṃ sa varūthinīpati -
rbahiḥ samantād rurudhē pṛtanyayā Á

ācāryadattaṃ jalajaṃ mahāsvanaṃ
dadhmau prayuñjan bhayamindrayōṣitām Á Á 23 Á Á

maghavāṃstamabhiprētya balēḥ paramamudyamam Á
sarvadēvagaṇōpētō gurumētaduvāca ha Á Á 24 Á Á

bhagavannudyamō bhūyān balērnaḥ pūrvavairiṇaḥ Á
aviṣahyamimaṃ manyē kēnāsīttējasōrjitaḥ Á Á 25 Á Á

nainaṃ kaścit kutō vāpi prativyōḍhumadhīśvaraḥ Á
pibanniva mukhēnēdaṃ lihanniva diśō daśa Á
dahanniva diśō dṛgbhiḥ saṃvartāgnirivōtthitaḥ Á Á 26 Á Á

brūhi kāraṇamētasya durdharṣatvasya madripōḥ Á
ōjaḥ sahō balaṃ tējō yata ētatsamudyamaḥ Á Á 27 Á Á

gururuvāca
jānāmi maghavañchatrōrunnatērasya kāraṇam Á
śiṣyāyōpabhṛtaṃ tējō bhṛgubhirbrahmavādibhiḥ Á Á 28 Á Á

bhavadvidhō bhavān vāpi varjayitvēśvaraṃ harim
nāsya śaktaḥ puraḥ sthātuṃ kṛtāntasya yathā janāḥ Á Á 29 Á Á

tasmānnilayamutsṛjya yūyaṃ sarvē triviṣṭapam Á
yāta kālaṃ pratīkṣantō yataḥ śatrōrviparyayaḥ Á Á 30 Á Á

ēṣa viprabalōdarkaḥ sampratyūrjitavikramaḥ Á
tēṣāmēvāpamānēna sānubandhō vinaṅkṣyati Á Á 31 Á Á

ēvaṃ sumantritārthāstē guruṇārthānudarśinā Á
hitvā triviṣṭapaṃ jagmurgīrvāṇāḥ kāmarūpiṇaḥ Á Á 32 Á Á

dēvēṣvatha nilīnēṣu balirvairōcanaḥ purīm Á
dēvadhānīmadhiṣṭhāya vaśaṃ ninyē jagattrayam Á Á 33 Á Á

taṃ viśvajayinaṃ śiṣyaṃ bhṛgavaḥ śiṣyavatsalāḥ Á
śatēna hayamēdhānāmanuvratamayājayan Á Á 34 Á Á

tatastadanubhāvēna bhuvanatrayaviśrutām Á
kīrtiṃ dikṣu vitanvānaḥ sa rēja uḍurāḍiva Á Á 35 Á Á

bubhujē ca śriyaṃ svṛddhāṃ dvijadēvōpalambhitām Á
kṛtakṛtyamivātmānaṃ manyamānō mahāmanāḥ Á Á 36 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

